
Khopi Kuwaang
sa arok ngani, Jisu
Bithani ni kata, erah
hah ah heh ih tek nawa
ngaaksaat siitta Lajaras
hadaang angta. Eno Meeri 
ih etumjaat nard banglak
nawa hoon arah
thuuthom thaangchaan
thaang phontum ah piiwan haano
Jisu lah ni lokwan taha, eno heh 
khoroon ih hut haatta. Phontum ah 
nokmong ni tummangmang ih tumwangta.



Eno asih wanyi heliphante dowa Judas Iskerot ih
Romwah Phokhoh loong suh Jisu khumtan kaatta. Eno 
neng ah erah tiit ah chaat rum ano
roon ih rumta, eno heh suh
ngun kottheng ih kakham
rumta. Erah dowa ih Judas 
ih Jisu ah ma doh jap jokoh
rum ang ih saapoot
bantho thakta. 



Heliphante loong ah ih heh ih
mamet baatta erah jun ih kuwaang
phaksat ah khookham rumta. Neng 
phaksat phaksah rum adi, Jisu ih
baanlo ah toonpi ano, Rangte suh
lakookmi rangsoom ah soom ano, 
chepphiitta, eno heliphante loong
asuh korum ano, “Phak an; ih baat
rumta, “Arah ah nga sak.”



Erah lilih heh ih lokkep ah toon 
ano, Rangte suh lakookmi liita, 
eno heliphante loong asuh korumta. 
“Jok an,” heh ih baatta; “Arah ah 
nga sih, Rangte nyia mina chamchi
ni nuumiijeng tangmiin ha, nga sih
ah miloong rangdah biin anaan
suh jan ah.”



“Simoon, Simoon! Boichaat uh! Soitaan ih sen phate
suh chaan echoh ela, ese ah ethih nawa danjat suh ah, 
phek phekte ih raan nawa hephaang kadande arah
likhiik ah. Enoothong, Simoon, an raangtaan ih
rangsoom esoom et hang, an tuungmaang nawa ladat
raangtaan ih ah. Eno an nga reeko nah ngaak ho doh, 
anpho anno loong ah 
chosok etheng.”



Pitar ih ngaakbaatta, “Teesu, ngah phaatak nah 
roongwang suh nyia eroong tek ih suh botseh banban
ih tonglang!” “Ngah ih baat hala, Pitar,” Jisu ih liita, 
niikja an ih ngah suh tajatkang ih lekjom maang
jengjeng woh taweeka ang ah.” 



Eno Jisu ah heliphante
damdi Getsemani et liiha
hah adi kata, eno heh ih
baat rumta, “Adoh ban 
tong an ngah therah doh 
rangsoom wang ang.” 
“Ewah Jisu ih rangsoomta, 
“Seng Wah!” Andi bah 
jaatrep tachaanka, arah
chamnaang lookkep ah nga
re nawa toonhaat et weeuh. 
Enoothong nga thung jun lah
angthang an thung jun ju
toom ang ah.” 



Erah thoidi romwah phokhothoon nyia Pharisi nok hah 
loong ah ih Judas damdi Room nok hah sipaahi nyia
Rangteenook bante loong ah langpi papi ih
wangthuk rumta, eno neng loong ah 
weetook nyia phiitwe ah piirum ano
erah pa adi nopwang rumta. 
Eno neng dung nawa wasiit
ih Romwah phokhoh dah 
na jaawako ah dat dookta. 
Enoothong Jisu ih liita, “Erah
than chang ah!” Eno erah
wah na ah taajoh
ano deesiitta. 



Neng ih Jisu ah khak ano Romwah phokhothoon nok ni
siitwan rumta; eno Pitar ih haloot ni khoom ah ih neng
lilih eta. Taakkhuung laktung adi we bantak
rumta adi, Pitar ah 
weekaang adi
roongtong wangta.



Romwah Phokhothoon
dah wasiit, Pitar ih heh 
na datdook ta phoh
awah erah di eje angta. 
Erah dah rah ih liita, 
<<Jisu damdi pa ni taba
tup taha?>> Eno Pitar we 
leekta, Tajatkang—erah
damdam ih woh ah weeta. 
Pitar ah dokkhoom kah ano
rapne ih huung kata. 



Loongtang toonchap rum ano Jisu ah 
Pilat jiinni siit wanrumta, erah di neng
ih Jisu suh nan rumta: “Seng ih arah
mih ah ih seng mina loong lamki ni
siit arah jap johi, “Neng ih
luungwanglong suh
sokse lakot theng ih
baat rumha eno heh 
teeteewah suh Kristo, 
luungwang ih liita.” Pilat ih

chengta, “An ah Jehudi loong
luungwang tama?” “An ih liihu aju
ang ah,” Jisu ih ngaakbaatta.



Pilat ih Jisu ah daap haat thung
angta, erah thoih miloong asuh we 
huk chengta. Ang abah uh miloong
ah we ngaak riing rumta, 
“Bangphak nah rapbot
theng! Bangphak nah 
rapbot theng!” 



Eno Pilat ih Jehudi loong asuh Jisu ah 
bangphak khoni rapbotkaat thuk rumta. 
Miloong ah ih Jisu doksiit kaat rumta. 
Jisu ih bangphak ah pi ano
<<Mikhoraang hah<< adi kata. (Jehudi
loong ih <<Golgotha<< ngeh menha.)



Jisu damdi mih wanyi ah uh erah di rapbot
rumta, Jisu ah ehong adi mih wanyi ah 
haanghop ih rapbot rumta.



Erah tok adi rangnithung asih saapoot nyi angta rangsa
rah nakdat ano harep ni rangja ko saasong saapakjom
tuk ih laamang ih hoonta; eno Rangteenok ni chiita
nyuh loong ah khoonyi khoonyi
ih khoodatta. Jisu ah erong
ih riinghuungta, “Ewah! 
Ngah ih ngaachi ngaala an 
lak ni kohala!” Erah ah 
jeng ano tiita. 



Rangja ko ang damdam Arimathia
nawa Josep thok taha. Heh uh 
Jehudi loong Ngoong awang
dung ni esiit esoongraang
mina angta, eno heh ih
Rangte Hasong raak
ah bansokte angta.



Erah sa ah Ban khookham sa
angta (erah langla Jehudi loong
naangtongsa saakhoh rah 
angta), eno Josep ah lacho
laphaan ih wang ano
Pilat dowa Jisu mang
ah cheng wangta.

Josep ih heh mang
loop nyuleep ah reh

ano Jisu mang ah
datthiin wangta, eno

erah nyuh rah ih mang
ah dek ano mangbeng
theng, jong hah ni thoh
aradi thiin kaatta. Eno
mangbeng luung adi,
jonglo elong
tangkoong thiinta.



Jehudi loong naangtongsa saalih adi, 
romwah phokhoh nyia Phirasi
loong ah Pilat damdi
chotong rum anobaat
rumta, “Chuupha, eleek
warah ih ething tokdi
heh ame jengta rah 
dokthunhi, ‘Ngah 
sa jom lidoh we 
ngaakthing ete.’”



Eno neng ah karum ano mangbeng
dowa jonglo ah huk
miinmook karum
ano bante suh ban 
thuk rumta.



Jehudi naangtongsa lih adi Meeri
Megdelini nyia nuhoh Meeri ah 
naangtongsa rangkhano di 
mangbeng theng sokkah
nyuuta. Baphuk ih erah
di hasah mota; rang 
nawa rangsah ah ra
haano, mangbeng
dowa jonglo ah dokkoongta, eno

erah khoh adi
tongta. Bante loong
ah tekmang likhiik ih
dong mocho rumta. 



Rangsah ih minuh nyi asuh liita. “Set 
nakcho ansih,” “Ngah ih jat ih nyu
hala, set ih Jisu banphak ni
tek haatta rah bansok
hansih. Heh aadi
tajeeka; heh ih
baatta jun ih ejen
ngaaksaat eta. 
Heh juptheng ah 

sokwang
hansih.”



Erah thoidi nengnyi ah mangbeng nawa
echaan ih soonwang nyuuta, thako adi
echo ih nyu thako adi tenroon ang 
nyuuta, eno heliphante loong
asuh baatwan nyuuta. 



Baphuk ih Jisu ah nyi damdi chomui nyu
ano baat nyuuta, “Semroonroong
toomtong ansih.” Nengnyi ah Jisu
reeni ra nyuuha no, heh lasih
ah joh nyu ano soom nyuuta.



Lithoon adi, Jisu asih wasiit heliphante loong reeni, 
neng chamsat tokdi dongta. Jisu ih kanja et rumta

tumeah, neng tuungmaang laje koka no nyia neng ten 
ah jong ajaan likhiik ang kano ah, erah dam ih mih

etupte loong ih ething ih baat rum adi uh lahanpi thang 
ih tong rumta. Teesu Jisu ah neng damdi jen

roongwaan ano, rang ni toonsiit wanta eno Rangte
damdi jaawako tongtheng adi roongtong wangta.



Rangte ih mongrep ah erah than ih
minchanha Hesah wasiit luulu ah 
thoonkota, tiimnge liidi o mina ih
heh hanpi ah erah tatiika erah

nang ebah lathoon roidong
ah ba choh ah.



Roomte 3:23 
mirep ah rangdah ni ang thoidi Rangte ih puipang thengta

dowa haloh ih hoon rumla.

Roomte 6:23 
Tumeah rangdah thaang ah—etek koha; enoothong

Rangte di heh thaangmuh lakkot ah seng Teesu Jisu Kristo 
damdoh roop jun ih lathoon theng roidong ah.

Hebruute 9:27 
Seng thoontang jaasiit etek etheng jaatjaat, erah lih adoh

Rangte ih dande he.



Ephisiate 2:8,9 
Tiimnge liidi Rangte minchan ih ba sen tuumaang jun ih pui
lan. Erah senchaan senphaan nawa ih tah angka, erabah

Rangte lakkot, erah suh o uh tajen khuupookka.

Roomte 10:9,10
Sen ih Jisu asuh Teesu ih dongjeng an doh nyia heh tek

nawa Rangte ih ngaaksaat thukta ih hanpi an doh, ba sen
ah pui an. Tumeah seng tuungmaang jun ih ba Rangte
damdi epun angli; nyia seng rangdah dokbaat thaang ih

bah seng khoh ah pui ih.



Joon 3:16,17 
Rangte ih mongrep ah erah than ih minchanha Hesah

wasiit luulu ah thoonkota, tiimnge liidi o mina ih heh hanpi
ah erah tatiika erah nang ebah lathoon roidong ah ba choh

ah. Rangte ih Hesah ah arah mongrep dandeete tadaap
jataha, erah nang ih khopui pang suh daapkaat taha. 

1 Joon 5:11-13
Roidong tiitkhaap ah arah: Rangte ih seng suh lathoon

roidong koh tahe, lathoon roidong hiingroop ah heh Sah. 
Ngo jinni arah Sah ah jeela erah mina asuh arah roidong je 
ah; marah mina jinni arah Rangte Sah ah lah jeeka roidong
ah tah jeeka. Sen jinni lathoon roidong ah eje ngeh toom

jat an suh arah le ah raanghang—sen ih Rangte Sah 
hanpiihan tiit rah ah.

